
PRAVILNIK O DISCIPLINSKOJ  ODGOVORNOSTI  NASTAVNIKA, 

SARADNIKA I OSTALIH ZAPOSLENIKA
Na osnovu člana 14. Statuta Visoke škole za turizam i menadžment Konjic, Senat Visoke škole za turizam i menadžment Konjic na svojoj sjednici od 10.05.2013. godine donio je:

PRAVILNIK O DISCIPLINSKOJ ODGOVORNOSTI NASTAVNIKA,

SARADNIKA I OSTALIH ZAPOSLENIKA
OPŠTE ODREDBE

Član 1.

Ovim Pravilnikom utvrđuju se obaveze iz radnog odnosa u vezi sa radom radnika Visoke škole za turizam i mendažment Konjic (u daljem tekstu: visoka škola),  povrede tih obaveza i mjera koje se izriču, te postupak i nadležnost tijela za vođenje postupka i izricanje mjera.

Radnicima u smislu ovog Pravilnika smatraju se nastavnici, saradnici i ostali zaposlenici Visoke škole zaposleni na određeno vrijeme ili na neodređeno vrijeme (u daljem tekstu: radnici).

Član 2.

Radnici su dužni u skladu sa ugovorom o radu osobno obavljati preuzeti posao.  U random odnosu, nakon sklapanja ugovora o radu, radnici su dužni da se pridržavaju zakonskih i drugih propisa, međunarodnih ugovora, Statuta Visoke škole i drugih općih akata i odluka koje donose nadležna tijela Visoke škole u vezi sa radnim odnosom. 
Radnici su dužni da se u svom radu, djelovanju i ponašanju, u svim prilikama na Visokoj školi i izvan nje pridržavaju etičkih pravila vrijednosti.

Član 3.

Neizvršavanje obaveza iz radnog odnosa, kršenje pravila ponašanja utvrđenih ovim Pravilnikom, Statutom Visoke škole, Etičkim kodeksom nastavnika, te narušavanje ugleda Visoke škole i njenih radnika povlači disciplinsku odgovornost.

RADNE OBAVEZE RADNIKA VISOKE  ŠKOLE

Član 4.

Na radu i u vezi sa radom radnici Visoke škole imaju naročito sljedeće obaveze:

· Da poslove i radne zadatke obavljaju savjesno, kvalitetno i pravovremeno

· Da čuvaju i racionalno koriste opremu i uređaje Visoke škole prema propisima i opštiom aktima Visoke škole

· Da uredno dolaze na rad id a se u vrijeme rada ne udaljavaju iz radnih prostorija (učionica, vježbaonica i sl) bez znanja i odobrenja nadležne osobe

· Da najkasnije u roku od 24h obavijeste dekana i pomočnika dekana ili drugu osobu koju odredi dekan o razlozima spriječenosti za dolazak na rad
· Da se pridržavaju mjera zaštite na radu i upotrebljavaju zaštitna sredstva

· Da stalno usavršavaju svoje stručne i druge radne sposobnosti

· Da svojim radom i ponašanjem čuvaju ugled Visoke škole

· Da čuvaju poslovnu tajnu

· Da sudjeluju u otklanjanju opasnosti koje  mogu ugroziti Visoku školu

Radnim obavezama smatraju se i druge radne obaveze koje su utvrđene zakonom i drugim opštim aktima Visoke škole.
Član 5.

Lakše povrede radnih obaveza jesu:

· Nepravovremeno obavještavanje nadležne ososbe o spriječenosti dolaska na rad i nemogućnosti izvršenja pojedinog radnog zadatka

· Stalno i neopravdano kašnjenje na rad ili nedopušteno napuštanje radnog mjesta tokom radnog vremena, odnosno raniji odlazak sa radnog mjesta prije utvrđenog  vremena više od tri puta u roku od mjesec dana

· Nepravilan odnos prema drugim zaposlenicima, koji stvara uznemirenost i netrepeljivost među radnicima Visoke škole

· Zloupotreba sredstva Visoke škole bez namjere prisvajanja

· Nepravovremeno izvršavanje naloga i odluka donesenih od tijela Visoke škole i nadležnih osoba (dekana, pomoćnika dekana, sekretara itd), ako zbog toga nisu nastupile štetne posljedice
· Nemarno izvršavanje radnih zadataka

· Neuredno držanje dokumenta ili neuredno vođenje propisanih evidencija

· Neuredno držanje materijala i druge robe u skladištu i ostalim prostorijama Visoke škole

· Iznošenje netačnih informacija o radu i poslovanju Visoke škole

· Povrede odredbi etičkog kodeksa nastavnika Visoke škole, koje nisu utvrđene kao teže povrede

Član 6.

Teže povrede radnih obaveza su:

· Svako nepridržavanje odredbi normativnih akata i odluka Visoke škole

· Neizvršavanje ili nesavjesno, nepravovremeno i nemarno izvršavanje radnih i drugih obaveza
· Odbijanje izvršenja radnog zadatka bez ikakvog opravdanog razloga 

· Dolazak na rad i obavljanje radnih zadataka pod uticajem opojnih sredstava i alkohola, te njihovo konzumiranje tijekom radnog vremena

· Zloupotreba položaja ili prekoračenje ovlasti 
· Izazivanje nereda ili tučnjave na Visokoj školi kao i poticanje na nered ili tučnjavu

· Nepoštivanje digniteta studenata ili njihovo maltretiranje (nepristojno i neprimjereno ponašanje, rješavanje nesporazuma tjelesnim i verbalnim obračunima)

· Direktno ili indirektno diskriminisanje drugog radnika ili studenta, uznemiravanje i spolno uznemiravanje

· Ponavljanje lakših povreda radnih obaveza više od dva puta u roku od dvije godine

· Falsificiranje isprave, odnosno dokumenata na radu ili u vezi sa radom

· Sklapanje poslova iz djelatnosti Visoke škole, za svoj ili tuđi račun, uz odobrenje dekana

· Neopravdano izostavljanje sa posla

· Zloupotreba bolovanja

· Neovlašteno korištenje i protupravno otuđivanje sredstava i imovine Visoke škole iznošenjem laži o radu  i funkcioniranju Visoke škole
· Obavljanje poslova u nastavnom procesu za drugog poslodavca bez saglasnosti Visoke škole

· Odavanje poslovne tajne određene zakonom i drugim propisima

· Namjerno ili zbog krajnje nepažnje uzrokovanje veće materijalne štete

Član 7.

Za povrede radnih obaveza iz članova 5. i 6.  Ovog Pravilnika, radniku se može izreći jedna  od sljedećih mjera:

1. Opomena

            2. Javna opomena

3.Prijedlog za otkaz ugovora o radu

Mjera novčane nakande štete može se primjeniti kumulativno s nekom drugom mjerom iz stave 1. ovog člana.

Mjere koje se mogu primjeniti protiv radnika koji je prouzročio diskriminaciju odnosno uznemiravanje i spolno uznemiravanje su:

1. opomena i javna opomena, ako se radi o jednokratnom blažem obliku uznemiravanja i ako postoje izgledi da se uznemiravanje više neće ponoviti 

2. otkaz sa ponudom izmjenjenog ugovora

3. izvanredni otkaz ugovora o radu, ako se radi o težem obliku uznemiravanja ili spolnog uznemiravanja ili ponovljenom lakšem obliku uznemiravanja.

Član 8.

Opomena i javna opomena su mjere kojima se radnik upozorava na obaveze iz radnog odnosa koje su predviđene njegovim ponašanjem navedenim u članovima 4. i 5.  ovog Pravilnika  te mu se ukazuje na mogućnost otkaza (redovnog) za slučaj nastvaka kršenja radnih obaveza.
Član 9.

Mjera redovnog otkaza može se radniku izreći samo nakon pisanog upozorenja u slučaju nastavka kršenja radnih obaveza. Mjera vanrednog otkaza izriče se radniku ako zbog osobito teške povrede obaveze iz radnog odnosa, uz uvažavanje svih okolnosti  i interesa radnika i Visoke škole, nastavak radnog odnosa nije moguć Prije donošenja prijedloga za izricanje disciplinskih mjera (redovnog ili vanrednog otkaza) radniku, (ako je izabran). Disciplinska komisija kod postupka treba se savjetovati sa sindikalnim povjerenikom.
Član 10.

Ukoliko Visoka škola vanredno otkazuje radni odnos zbog teške povrede radne obaveze, zbog oje, uz uvažavanje svih okolnosti i interesa obiju stranaka, nije moguć nastavaka radnog odnosa, odnosno ako postoji opasnost da bi radnik svojim ponašanjem mogao nanijeti štetu Visokoj školi  svojim ostankom na radu, upravitelj može radnika odmah po saznanju činjenica, privremeno udaljiti sa posla (suspendovati). Privremeno udaljavanje sa posla izriče se nalogom u pisanoj formi. U slučaju hitnosti nalog se može dati i usmeno, s tim da se potvrdi u pisanom obliku u roku od dva dana.

U roku od tri dana, računajući od dana primitka odluke o privremenom udaljavanju s posla, radnik može iznijeti svoju odbranu.

